
దశకుమారచరిత్రము








     మండలుఁ డన నుతి కెక్కెను

     గుండామాత్యుండు విప్రకులతిలకుఁ డిలన్.44

చ. స్థిరవిభవుండు గుండనకు ధీరగుణాన్విత భూమిదేవికిన్

     వరనుతకీర్తి మల్లనయు వందితబంధుఁడు కొమ్మఁడున్ దయా

     కరుఁడగు సిద్ధఁడుం గుసుమకార్ముకసన్నిభమూర్తి కేతఁడున్

     బరువడి నుద్భవించిరి శుభగ్రహసంశ్రితపుణ్యవేళలన్.
45

వ. అం దగ్రజుండు.
46

ఉ. రెండవ పుష్పబాణుఁ డధరీకృతకిన్నరభర్త ధిక్కృతా

     ఖండలసూతి నిర్జితశకద్విషుఁ డండ్రు సురూపవైభవా

     ఖండితశౌర్యదానముల గౌరవ మొందుట కారణంబుగా

     గుండనికూర్మిపుత్రు గుణతోపదు మల్లని నెల్లవారలున్.
47

క. ఆతని తమ్ముఁడు భువన

     ఖ్యాతుఁడు కొట్టరువు కొమ్మఁ డబలాచేతో

     జాతుండు దానవైభవ

     నూతనజీమూతవాహనుం డన వెలసెన్.
48

క. కొమ్మామాత్యుని కూరిమి

     తమ్ముఁడు సిద్ధనకు నితరదండేశులు స

     త్యమ్మునఁ జాగమ్మున శౌ

     చమ్మున శౌర్యమున రూపసంపద నెనయే.
49

క. ఆతని యనుంగుఁదమ్ముడు

     కేతన బహుసత్కళానికేతనుఁడు దశా

     శాతటవిలసత్కీర్తి

     ద్యోతితభువనుండు నాఁగ నున్నతిఁ దాల్చెన్.
50

వ. ఆగుండనామాత్యు ననుసంభవుండు.
51

		 ఈ పేజీలో చివరి మార్పు 8 సెప్టెంబరు 2021న 11:08కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

